
Ich Prins Frank  de 1e en  Prinses Sylvia 

Wonend in de Burg à Campostraat, ouch waal de Jambuurt geneump, 

besjermheer  van ’t  Willem-Alexanderplein en de broewerie bie os in de sjtroat. 

             Make bie deze bekènt 

Ten 1e Prins  zeen  geit  neet  vanzelf,  dat  liërste……..2 x 11  joar 

geleje  woar  v’r ’t  prinsepaar  van  de  Moelemaekersj  in Sjeulder                                                                                                                                                

Ten 2e  Tam-Tam  make  zit  bie  os  in  de  Familie. 

Stil  zitte  is  niks  veur  mich,  veurop  goan  is  os  plich. 

Ten 3e `t  sjteit  in  alle  tiedschrifte,  ze  gunt  Hulsberg  face-lifte 



`t  Panhoes,  ‘t  Europaplein  en  `t  Gemeinschapshoes.  

En  houpelijk  veult  zich  ederein  doa  thoes.  

Ten 4e Bie  de  veterane  sjtoan  ich  linksbek , 

Mèr  noa  aafloup  veul  ich  mig  in  de  kantien  auch  op  mien  plek. 

Ten 5e Boewe  doon  ich  mit  plezeer, ’t  leefste  mit  good  weer. 

Ten 6e `t  is  effe  wènne  mit  dizze  road  van  elf, 

mèr  ’t  drinke  geit  al  vanzelf.  

Ten 7e  Veer  es  Prins  en  Prinses,  wae  hèj  dat  gedach, 

zelfs  Roy  hey  ’t  neet  verwach. 



Ten 8e Nuth  of  Beekdaelen ? 

Zou  Desiré  es  Burgemeister  in  dees  nuuj  Gemeinte  kinne  Schlage ? 

Ten 9e  ‚t  woar  effe  veul  volta  veur  Harrie  Bakker. 

Noa  eine  miljoene-claim  sjròk  hè  wakker.                                

Ten 10e  Dan  hubbe  veer  ‘t  nog  effe  euver  Jette, mit  zien  toilette. 

Weurd  ‘t  ein  Bio-box  op  de  wandelroete  of  ein  fikse  boete ? 

Ten 11e De  Plekbend  noa `t LVK . 

Veer  es  prinsepaar  houwe  d’r  os  op  verheug,  helaas  ’t  woar  te  vreug.  

 



             Loat  v’r  mèr  beginne,  noa  dees  11  sjoan  zinne.                                  

           Goeie  zin  en  plezeer  zeen  fijn.  Same  goan  veer  wie  unne  trein! 

Aldus  gegaeve,  te  Hulsberg  oppe  6e  Jannewari  van  ‘t  joar   2018 

Alaaf                                                       Alaaf                                                Alaaf    


